
O
rico e fascinante mun-
do da imaxinación cóa-
se na casa de Raquel pa-

ra facer que pase unha noite a
soas inolvidable. A súa afección
aos debuxos, unido á emoción
que sente por estrear un cader-
no grande, de follas apaisadas,
tapas duras e cor vermella xun-
to cunha caixa de rotuladores
que tía Sara lle trouxera da súa
última viaxe, fará que sinta co-
mo reais algúns acontecemen-
tos certamente extraordinarios.
Así o caracol ou a bolboreta
abandonan o suave papel no
que estaban debuxados;
un para moverse descon-
certado por riba da me-
sa de cristal, outra para
pousarse delicadamen-
te na lámpada do salón.
Nun primeiro momen-
to a sorpresa foi maiús-
cula, logo deixou paso a
excitación ao compren-
der qué estaba suceden-
do, para rematar consi-
derando que estaba vi-
vindo unha das noites
mai divertidas da súa vi-
da.

A noite dos animais é o
título que o seu autor,
Agustín Fernández Paz,
elixe para contarlles aos
nenos como pasa Raquel,
unha nena de sete anos,
unha noite na casa cando
os seus pais se ausentan.

Toda unha lección de compor-
tamento exemplar da rapaza
que, lonxe de sentir medo por
quedar soa, amosa unha sor-
prendente madurez: pre-

para a cea, ponse a debuxar, crea
mundos imaxinarios e divírtese
como había tempo non facía.

E se unha das funcións da
literatura é educar ou transmi-
tir modelos de comportamen-
to ao público ao que vai dirixi-
da a obra, esta noveliña pode
ser unha boa maneira de amo-
sar aos pequenos que as cousas
han de ser tomadas con toda
naturalidade, que de todas as
situacións podemos tirar con-
clusións positivas, que os mo-

mentos divertidos poden
estar na mente de cada
un ou que, ás veces, re-
sulta moi interesante
atoparse só para disfru-
tar do que nos rodea. Así
sabemos que non son
necesarios nin tantos
apararellos que limitan, a
miúdo, a creatividade, nin
tampouco son imprescin-
dibles moitas das cousas
que nos presentan como
tales.

Unha vez máis o didac-
tismo que soe aparecer na
obra agustiniá está presente
tamén nesta historia, unha
historia que gustará polo
contido e pola forma de ex-
presión sinxela e coidada.

S
e nalgún momento da his-
toria a literatura se moder-
nizou foi, sen dúbida, coa

inserción da banda deseñada no
seu inventario de obras, malia as
críticas e as reservas de quen
non considera este xénero digno
de se chamar literario. Deixando
á parte esta polémica o certo é
que a banda deseñada introdu-
ciu temas e técnicas na arte lite-
raria que non fixeron máis que
enriquecela tanto en calidade
coma en número de lectores.
Naceu así un tipo de lector espe-
cializado neste eido amante da
modernidade, dos debuxos ani-
mados e de trasladar os heroes
de series de ficción ás páxinas
dun cómic.

Kiko da Silva, o crea-
dor de Fiz, un
dos persona-
xes máis re-
chamantes e
divertidos da
banda galega,
inspirouse pa-
ra crealo en
2002 nunha
serie, sen dúbi-
da, convertida
nun referente
dos amantes do
cómic, o doutor
Slump, e tamén
nunha obra sen-
lleira da literatura
galega coma é o ca-
so d´ Os biosbardos
de Eduardo Blanco
Amor. Nun principio

este singular personaxe come-
zou sendo secundario, mais co
tempo e co avance da súa obra
cara ao surrealismo, poida que a
historia na que o turullete Ma-
nolete vai de paseo polo retrete
constitúa un punto de inflexión,
a figura de Fiz pasou a ser a
principal dunha manera indis-
cutible.

Da Silva constrúe secuencias
protagonizadas por personaxes
que teñen en común o humor e
o gusto polo escatolóxico. As
pequenas historias centran a súa
atención nas utilidades que po-
de ter un moco, por exemplo,
ou nas ganas de suicidio dun tu-
rullete que quedou sen moza
porque un barrendeiro a reco-
lleu. Os trazos humorísticos son
innumerables e para isto em-
prega recursos literarios que se
cadra estamos máis afeitos a
atopar na poesía. Mais poida
que o máis anovador sexa a rela-
ción con otros campo tales co-
ma  a publicidade ou o cinema,
así parafrasea un anuncio da
Coca-Cola no que o nome do
produto non pode ser outro que
Ca-cola ou mesmo aparece a fi-
gura do autor no medio dunha
historia debuxando e falando
con Fiz.

Tras as historias, capaces de
arrincar auténticas gargalladas a
quen le, o volume ofrece unha
entrevista co autor, un pequeno
obradoiro de debuxo para ne-
nos e outras ilustracións alleas á
banda mais sempre na liña con-
temporánea seguida por Kiko.

Trátase en efecto dun atrac-
tivo para os nenos e tamén para
os adultos capaz de entusiasmar
mesmo a quen non se sente
atraído polo cómic e como non
axudar a encher campos, agora
xa consolidados, que tardaron
tanto en despuntar nas artes ga-
legas.

DA SILVA, Kiko, Fiz nos
biosbardos, Ed. Kalandraka,
Pontevedra, 2005, 69 páxinas

A noite dos animais

Innovando na banda
deseñada

Paula Fernández

Lección de
naturalidade

María Navarro

Nos biosbardos

Artigos da Pardo Bazán en 
“La Vida Contemporánea”

A Hemeroteca Munici-
pal de Madrid vén de tirar
do prelo o volume núme-
ro 5 de Testimonios de
Prensa, adicado nesta oca-
sión á producción xorna-
lística de Emilio Pardo Ba-
zán en “La Vida Contem-
poránea”. A escritora naci-
da en A Coruña foi unha
prolífica autora á
que, malia conside-
rarse prioritaria-
mente novelista,
non lle pasou inad-
vertida a importan-
cia do xornalismo,
cunha abondosa
produción neste ei-
do. A importancia

que para ela tiveron as cola-
boracións de prensa queda-
ba de manifesto polo gran
coidado que, segundo os
que a coñeceron, poñía
cando os seleccionaba para
ser editados en libro. O vo-
lume que aquí presentamos
principia cunha interesante
introdución do director da

hemeroteca, Carlos
Dorado, e unha re-
lación cronolóxica
dos artigos que in-
clúe, dende o 30 de
setembro de 1895,
con “San Sebas-
tián”, ata o 18 de de-
cembro, con “Estafa
en Correos”.

Con protagonistas e epi-
sodios reais, Paco Climent ar-
ma unha intrigante e podero-
sa novela (galega de punta a
cabo se temos en
conta os escenarios e
os personaxes) sobre
a rapina dos galeóns
afundidos en Rande.
Un arqueólogo falan-
gueiro, Wenceslado
Viñal, e un mozo de
quince anos pupilo
seu, Pepe Varela, mo-

ven Roma con Santiago para
impedir que compañías es-
tranxeiras saqueen os tesou-
ros afundidos na baía viguesa.

E mesmo buscarán o
arrimo do recoñeci-
do autor de ficción,
Xulio Verne, que ne-
se ano de 1878 se
atopa en Vigo, onde
recalou, nunha pri-
meira estadía, a bor-
do da súa goleta
“Saint-Michel”.

Festa, teatralidad e escrita
no Cancioneiro Geral

María Isabel Cabanas
Arquivo Teatral Francisco Pillado. 218 páxinas

É na súa doble face de mo-
numento poético e testemuño
documental da vida
palaciana durante o
periodo que abran-
gue tres reinados (o
de Alfonso V, João II e
Don Manuel) que a
compilación feita por
García de Resende no
seu Cancioneiro Ge-
ral se asume como

obra de referencia indispen-
sable para o estudo dos finais

da Idade Media e a
chegada dos novos
aires renacentistas a
Portugal. Divísase
nela o que era o vivir
na poderosa corte
lisboeta en tempos
de crecente luxo e
progresiva afirma-
ción internacional.

O clamor da eclipse
X.C. Gómez Alfaro

Edicións Espiral Maior. 64 páxinas

Tirador embos-
cado, guerrilleiro da
noite, Gómez Alfaro
é un francotirador no
campo sempre difícil
da poesía. Elexíaca,
social, relixiosa e soli-
daria, a súa obra, per-
soal e recoñecible, es-
tá ateigada dun hu-

manismo no que se
mesturan palabras
bíblicas con estouri-
dos persoais, e todo a
través dunha canle
fluvial ampla como a
vida, branca como a
neve e fascinadora
atal o viño da súa te-
rra natal.


